
24. mai eru 90 ár liðin, síðani 
fyrsti Sosialurin kom út. Í hesari 
greinarøð leita vit aftur til gomul 

bløð og finna fram ymiskt 
áhugavert tilfar

Góð eftirløn
»Sosialurin 18. oktober 2013:

Eitt loft er sett á, hvussu 
nógva almenna eftirløn til ber 
at fáa, tí eingin kann fáa meiri 
enn fulla løgmanseftirløn, sum 
er 60% av løgmanslønini.

Løgmaður fær løn í 40. lønar­
flokki, sum gevur 58.527 kr um 
mánaðin – íroknað lønarhækk­
ingina 1. oktober.

60% av tí er 35.112 kr. Hetta 
er sostatt hægsta almenna 
eftirlønarútgjaldið. Hevur tú 
havt fleiri størv, ið geva rætt til 
almenna eftirløn, verður eftir­
lønin mótroknað, soleiðis, at tú 
ongantíð fært meiri enn 35.112 
kr um mánaðin.

Taka vit aftur Jóannes Eid­
esgaard sum dømi, hevur hann 
bæði verið tænastumannasett­
ur lærari, løgtingsmaður, lands­
stýrismaður, løgmaður og fólka­
tingsmaður.

Her verður fyrst hugt at, 
hvussu nógv hann fær frá fólka­
tinginum. Síðani verður hugt 
at, hvussu nógva eftirløn hann 
eigur fyri tíðina, sum løgmaður. 
Hevur hann framvegis ikki 
nátt markinum á 35.112 kr, 
verður hugt at, hvussu nógv 
hann hevur rætt til í lands­
stýrismannaeftirløn. Er hann 
framvegis ikki farin upp um 
markið, verður hugt at, hvussu 
nógv hann hevur rætt til í ting­
mannaeftirløn. Seinast kemur 
starvsmannaeftirlønin upp í 
leikin. Hann hevur sostatt sera 
góðan møguleika at fáa fult eft­
irlønargjald.

Annfinn Kallsberg hevur 
eisini sitið sum fólka- tings­
maður, løgtingsmaður, lands­
stýrismaður og løgmaður, og 
hann hevur tí somuleiðis góðar 
møgu- leikar at fáa hægstu 
eftirlønina. Sostatt er lætt 
at sav- na sær fulla pensjón, 
tí tú kanst legg ja ymsu pen- 
sjónirnar saman, soleiðis, at tú 
fært hægsta g jaldið: 35.112 kr 
um mánaðin.

Vert er at leggja aftur- at, at 
privatar eftirlønir IKKI verða 
mótroknaðar. Hevur tú eina 
góða, privata eftirløn, kemur 
hon sostatt afturat almennu 
eftirlønini.

Vit eru ikki biðin um 
at skunda okkum við 
undirsjóvartunlinum

SOSIALURIN 1998

Sosialurin skrivaði soleiðis 7. 
januar í 1998:

»Enn hevur umsitingi í 
Tinganesi ikki fingið nakrar polit­
iskar ábendingar um, at hon skal 
skunda sær at fyrireika arbeiðið at 
gera undirsjóvartunnili um Vest­
mannasund.

Men Sigmund Isfeld, fulltrúi í 
samferðslumálum sigur, at arbeitt 
verður við eini samferðsluætlan, 
og fyribils gongur tað arbeiðið eftir 
ætlanini, sum varð løgd.

Sigmundur Isfeld sigur, at sam­
ferðsluætlanin skal verða liðug 1. 
desember.

Tann ætlanin skal umfata eina 
lýsing av øllum samferðslunetinum 
í Føroyum, hvar tørvur er á ábøtum 
og útbyggingum og, hvar tað er 
bráðneyðugt at gera íløgur.

– Av bráðneyðugum íløgum 
verður fyrst og fremst hugsað um 
strandfaraskipini, sum koma undir 
nýggj, strong og rættiliga dýr skipa­
sýniskrøv.

Sigmund Isfeld sigur, at sam­
bandið um Vestmannasund er 
sjálvandi eisini ein partur í hesi 
ætlan.

Men eftir, hvat skilst verður ikki 
hugsað um tær stóru íløgurnar í 
Vestmannasund við tað fyrsta.

– Enn er ikki annað hent í mál­
inum, enn at heimild er fingin at 
brúka 20 milliónir til endamálið. 

Hann sigur, at samferðsluætlan­
in er rættiliga umfatandi.

– Hon umfatar alt, sum vit van­
liga skilja við samferðslu, tað eru 
vegir, havnir, skip, loftferðslu o. s. 
fr.

– Ikki bara samferðslu í sam­
band við ferðafólkaflutning, men 
eisini samferðslu, sum hevur við 
vinnulív at gera. 

– T. v. s. at m. a. skulu havnarvið­
urskiftini í Føroyum kannast við 
atliti til vinnulívið.

Fyrimunir og vansar
Sigmundur Isfeld sigur, at í sambandi 
við Vestmannasund verður tann 
stóra avbjóðingin at seta teir ymsu 
møguleikarnar upp ímóti hvørjum 
øðrum.

– Kanska kemur samferðsluætl­
anin til ta niðurstðu, at undirsjóv­
artunnilin loysir seg best í longdini.

– Kanska verður niðurstøðan 
tann, at tað loysir seg best at hava 
tvær ferjur siglandi.

– Sjálvur ivast hann ikki í, at ein 
undirsjóvartunnil er tann besta 
loysnin.

– Spurningurin er, um vit sam­
felagsbúskaparliga megna at yvir­
skoða at gera eina so stóra íløgu.

– Og tað er eisini ein spurningur, 
um tað er samfelagsbúskaparliga 
loysir seg at gera ein so stóra íløgu 
sum hesa, ið tað tekur kanska 20-40 
ár at vinna innaftur.

– Higartil hava vit klárað okkum 
við eini ferju.

– Spurningurin er, um vit ikki 

hvødu klárað okkum nøkur ár aft­
urat við at ment siglingina til tvær 
ferjur kanska.

– Tað hevði ikki kravt so ov­

urhonds íølgur sum undirsjóvar­
tunnilin er. Tað eru slíkar metingar 
og lýsingar, vit mugu gera, sigur 
Sigmund Isfeld.«

1998: Fólkaflokkurin hevur meira álit 
á løgmanni enn sær sjálvum, og tí 
hava teir latið tað upp í hansara hend­
ur at tosa við forsætisráðharran. Tað 
eru berar lótir, tá teir nú kanppliga 
spæla sjálvstýrismenn, heldur Heini 
O. Heinesen

Tað er eingin grund hjá okkum 
at fara at hitta Poul Nyrup, tá fólka­
flokslandsstýrið hevur latið løgmanni 
einsamøllum tað upp í hendur, held­
ur Heini O. Heinesen, formaður í 
Tjóðveldisfloksins á tingi.

Hann heldur tað vera løgið, 
at Fólkaflokkurin, sum sambært 
Heina er beitari fyri ríkisfelags­
skapinum enn sjálvt Sambands­

flokkurin, nú skal káka sær undan.
Heini sigur, at hann bert tosar 

fyri seg sjálvan, men hann vænta 
kortini ikki, at hinir tjóðveldis­
menninir á tingi vilja hitta Nyrup.

Tað hevur Tj´ðveldiflokkurn 
snøgt sagt onga grund til, sigur 
hann.

Ta er landsstýrið, sum eigur 
hesa vitjanina, og tað kunnu teir so 
avgreiða sjávlir, heldur Heini.

Heini O. Heinesen heldur tað 
vera provokerandiav Nyrup at 
koma higa nú.

– Umstøðurnar eru ikki til tað, 
sigur Heini.

Og fólkafloksmenn tykjast 

meina tað í lavara, tá 
teir siga, at teir ikki 
vilja hitta Nyrup.

Anfinn Kallsberg, 
landsstýrismaður, 
var ikki í Tinganesi 
í gjár. Hann var á Viðareiði, og tað 
ætlar hann eisini at vera í dag.

Anfinn Kallsber gsigur í við­
merking, at hann hevur onga 
almenna dagsskrá sæð fryi nakran 
fund við landstýrið, hóast skráin 
fyri forsætisráðharravitjanina sig­
ur, at fundur skal vera við lands­
stýrið í dag.

– Eg eri troyttur av øllum 
hesum fjaldu dagsskráunum, 

sigur hann og leggur afturat, at 
tá bankakanningin er komin, og 
kallað verður inn til fund við al­
mennari dagsskrá, skal hann nokk 
møta.

– Eg havi spurt løgmann eftir 
dagsskránni fyri handan fundin, 
og hann svaraði, at har var eingin. 
So havi eg ikki meira at siga um 
tað, sigur Anfinn Kallsberg.

Heini O. Heinesen í januar 1998:
Fólkaflokkurin eigur Nyrup

Í 1998 Umsitingin í Tinganesi er ikki biðin um at skunda sær við undirsjóvartunlinum. 
Og skal arbeiðast eftir ætlanini, sum er farin í gongd, fer tað at taka fleiri ár.

Heini O. Heinesen, 
formaður Tjóðveldis­

floksins og Anfinn 
Kallsberg, formaður 

Fólkafloksins


